USORQ MME ATAYA
Leviticus 23:33-44; Deuteronomy 16:13-17

Eke Mkparawa

IKQ IBUOT: “Kpukpru eti ering ye kpukpru eng eke efonde ema eto ke enyoii, eto ke ubok Ete mme
uiiwana esuhore edi” (James 1:17).

Akpatre Usgro
Qyoho usoro ita ye akpatre usoro emi Abasi eketemede ndito Israel ete enim ekekot usoro mme ataya, mme
usoro ntan-nduk. Ke oyoho ofion itiaba ke ofioi mme Jew, ke oyoho usen efut, kpukpru iren-owo ekenyene ndiwut
Abasi idem mmo ini kiet efen. Nnyin ima ikpep ibafia usoro mme urua emi ekesidade itie ke ini ukpenie. Ndien ke
ini idok ama okure, ke ema ekenyuii ekpene kpukpru mfri ebon, mmo etono ntak esop idem mmeo ke ndinim usoro
ntaii-nduk. Emi ekedi edinam nditi mbasia mme ini emi mmo ekedunide ke mme ufok-ofon ke ini mmo ekeyode ke
akwa-akai-ikot ye ndinyun ntai mbuiwum mmo nduk ke isua oro.

Usoro ntain-nduk ekedi kiet ke otu usoro ita emi Abasi okowukde mmpo ete ekufre ndinam kpukpru ini. Ke mme
ini emi, mmo ekenyene ndisobo oto kiet ndiwa mme uwa ekom nnyun ntoro Abasi, idighe ke abafia mme edidion
ini edem ikpon, edi ke abana edidion uwak idok emi Abasi onode ke mme ini mmoemi mmo etande eduk. lkpanaha
nnyin itre nding Abasi ekom nnyui ntoro enye ke kpukpru se enye anamde ono nnyin. Odot nnyin ndiyak uwem
nnyin nno Abasi ke usen ke usen ke abana mme mfon ini edem ye mmo emi nnyin ibode ke emi.

Usoro ntaii-nduk emi eketie nte emi mme owo ekade ke ufok Abasi idahemi. Edi, eke mmo ekesibighi ke urua
kiet, ukem nte emi nnyin isikade ke mboho ataya. Ema eno mmo mbet otim anwana ke abana usun nte mmeo
edikponode Abasi ke usoro oro. Akpa usen ye oyoho usen itiaba ekedi mme edisana usen; mmeo ikenyeneke ndinam
utom baba kiet, koro akana enim mmo nte mme usen Sabbath. Ke usen kiet-kiet, mmo ekenyene ndiwa ata akpan
aworo-nda uwa nno Abasi. Ke Numbers ibuot 29, nnyin imokot ibana mme unam emi -- ndito erof, ndito ebot ye
mme okukim ye ndito enan -- ye ibat emi akanade nte mmo ewa ke usen ke usen ke urua usoro oro. Ke ini nnyin
ikade ke ufok Abasi, ye ke ini ekededi nnyin iwutde Abasi idem, nnyin inyeneke ndida uwa eke ufene fika. Abasi
oyom nnyin iwa uwa ekom ing Enye. Ndito Abasi eda ekom ye akam ye iko-ntiense etoro Abasi, adiana ye usui
nte mmo edade ebo Iko Abasi ye nte mmo edade enam nkpo ke Ufok Abasi.

Eding Ekem

Idut nnyin fiko enyene usen Kiet ke isua emi esiode enim nte usen ekom. Nnyin ikot enye Eding-Ekom, emi
okotofiode ke ediwak isua emi ekebede ke ntak edikom Abasi ke abana ediwak udia emi mme owo esinyenede eto
idok mmo. Esiwak nditifi ete ke kpukpru usen edi usen ekom ono owo Abasi. Nnyin iyomke ndidu ke ubiomikpe
ke abania edisio usen kiet ke isua mme usen kiet ke urua nnim ndikom Abasi.

Nnyin ikot ke Ecclesiastes ibuot ita nte ke emenim ini eno kpukpru iakpo, oro edi ini eke etode ye ini eke etetde
se eketode, ini ntuania ye ini eke esakde imam. Usoro mme ataya ekedi ini eke etorode Abasi enyui enode mme
eno. Ke ini nnyin idide ke ufok Abasi, mme ebiet ekededi ndisaia mkpere Abasi, nnyin inyene nditi ete ke ebiet
oro edi edisana, oyoho ye utefie; kpa ini eke inyenede nditoro Abasi. Nnyin inyene ndikama idem nnyin ye ido
ukpono Abasi nnyin ke usun eke odotde, ndutime inyudi iduhe. Nnyin iyom ndikpere Abasi nnyuii mbenidem ndiwa
uwa itoro nnyufi nyak idem nnyin nno Enye.

Mme uwa ke ini usoro emi ekeda sana-safia, isanake nkpo ye mme eno, ye mme akana mmo, ye mme eng ima-
esit mmo (Leviticus 23:37, 38). “Kpukpru owo edi ye eno ke ubok, ekem ye ufon eke Jehovah Abasi fo ofonde fi”
(Deuteronomy 16:17). Ndusuk owo esikere ete ke mmimo imanam eti-eti ke ndinam sededi eke eyomde mmo
enam. Edi Abasi oyom nnyin inam ikan oro. Ema eyom ndito Israel ndiwa nsio-nsio uwa, edi Abasi okosuk
oyoyom mme eno Yye eno ima-esit oto mmo. Jesus okodoho mbet Esie ke Luke 17:10, ete “ke adanemi mbufo
enamde kpukpru se ekedohode mbufo, edoho ete, Nnyin idi ifin eke minamke utom ibe adana.”

Edidara
Mmo ema edara enyun enem esit koro Abasi akadade mme nkpo uwem emi kpa uwak mbuiwum mmo odion
mmo. Mmo ema enyun enim Abasi ke akpaniko ete eyetono ntak ono mmimo mbusiwum efen. Mmo ema esikere
ebana ini emi mmo mikenyeneke ifiwaf uto mfri, mikenyud inyeneke mfri eke mmo ekpefniede. Ntre nnyin nko ke
ini ibatde mme mfon emi Abasi ofonde ye nnyin, anam nnyin inyene udof nditoro Abasi ke ibatde mme edidion
nnyin ke fikpo ukpodi ye eke ikpohidem emi. Ndusuk usen nnyin isitie ikere ibafia mme usen edem emi nnyin
mikekwe mfon Abasi oto ke mme idiok-iikpo emi nnyin ikanamde.

Akana nte ndito Israel “edara ke iso Jehovah Abasi,” ndien nnyin imokot ntre ke ediwak itie ke Obufa Ediomi.
Nnyin ikot ite “Inyufi ibure mbure ke Christ Jesus” (Nwed Mbon Philippi 3:3); “Edat esit ke Qbon kpukpru ini,”
(Nwed Mbon Philippi 4:4); “Edat esit kpukpru ini” (1 Nwed Thessalonica 5:16); “Edat esit koro ema ewet enyin
mbufo ke Heaven” (Luke 10:20). Ikanaha nte owo Abasi ofuhg. Owo Abasi ekpenyene ndidat esit ke ini udofio
mme ke ini emi mme nkpo esonde. Mbet ekedat esit koro ema ebat ete ke mmo edot ndikut ukut ke ntak Christ.
Nnyin idat esit koro inyenede idorenyin ite iyebuana ke akpatre ntan-ndok oro edi ke ini editande ikot Abasi inyoi
ke Heaven.

Ndusuk owo etoro Abasi edi mmg idatke esit inyud inyeneke idaresit ke okpo-iso mmo. “Esio mkpo idara eng
Abasi” (Psalm 66:1). Nnyin inyene ndinam ikpo nno Abasi iikan ndinam ikpikpu uyom inyun inyene ndinam oro
ke idara ye inemesit.

Ndiduii Ke Mme Ataya
Ke ini emi usoro mme ataya ekesikade iso, ndito Israel ekenyene ndidun ke mme ataya emi edade nkok eto
enam. Mmo ekeda mme fikok eto emi ekedide ndak eyop ye willow idim mmon ebop.

Mmeo ekesikpoi mme ufok mmo ekedun ke mme ataya oro ekedade mme fikok eto ebop ke usen itiaba. Oro
ekedi nditi mmo mbaina mme ufok-ofoii emi mmo ekedunde ke ini mmo ekesafade ke akwa-akai-ikot. Do mmo
ikenyeneke ata ufok iduf, edi Abasi ke Idemesie akada obubit enyon ofuk mmeo afiak ada mmo usun (Psalm
105:39). Ke mmo ema ekedui ke mme ataya emi ke urua kiet, mmo ekeno Abasi ekom ke inemesit edifiak fikodui
ke mme ufok mmeo. Ndusuk ini esifon nnyin nditi nte nnyin ikodunde ke mme ufok-ofoii idiok-fikpo; do ke nnyin
idikeme ndikut mme eridion eke inyenede ke ini iduiide ye Qbon. Nnyin imono ekom ibana ebiet udibe, idofi-esit
ye kpukpru nti fikpo emi Gospel emi onode nnyin.

Ediwak owo ekere eti-eti ebana ufok idui mmo ke ererimbot emi, oro anam mmo ikemeke ndikpoi mme ufok
mmo fika fikatuak ibuot nno Abasi. Edi nnyin ikere ukem-ukem nte Paul ekekerede ke ini enye ekewetde ono mbon
Hebrew ete “koro nnyin inyeneke obio eke edibighide ke edem emi, edi nnyin iyom obio eke edidide.” Enye eketiii
abania Heaven, eke Andikara ye Andibop edide Abasi. Nnyin iyom ndikere mbafia ndiye ebiet iduii emi Jesus
akakade ndibop nno nnyin. Nnyin iyom ndibene idem: ndibo erinyana, man ibeaidem ing akwa ntafi-ndok ndito
Abasi emi midibigike ndidi.

Moses Etiii Aiwa-Aiiwa

Moses ekedi owo emi akanamde akpaniko ndikpep ndito Israel mbaia mme usoro emi onyui anam anwana
mmo nte ke edi mbet emi mmgo enyenede ndinim. ldighe kpukpru mme ada-usui mmo ekenam akpaniko eno ndito
Israel koro ke ediwak isua, owo ikenimke usoro mme ataya emi. Nnyin imokot ke fiwed Nehemiah ibuot esie
itiaita, nte ke ini ama odu emi ekefiakde eda mbet emi esin ke ekikere ndito Israel. Ke eyo Nehemiah ye Ezra, ema
ekot mbet eno mmo enyun ekpep mmo ebana usero mme ataya emi, nte enyenede ndinim enye tofniode ke ofioi
usen efut ke oyoho ofiof itiaba.

Ndito Israel ema enam ndiye ataya ke fikok eto enyun edun ke esit kpa nte eketemede mmo. “Ndien ata akamba
idaresit odu” (Nehemiah 8:17). Idaresit okpon eti-eti ke ini owo anamde se Abasi etemede enye ete anam.

Nnyin ikpokom Abasi didie ke abafia mme ada-usuii emi ekpepde nnyin ofuri lko Abasi. Mmo enyuii enam
akpaniko nditia nno nnyin, idighe se Abasi oyomde oto nnyin ye mme eno ikpon emi edide (edisana uwem nnyin,
nyak idem ye ini nnyin, okoro ye ndammana-eno), edi mmo etono ntak ekpep nnyin ebafia mme ifet ye mme efiwoio
emi nnyin inyenede ndibo. Ofon nnyin ndidi kiet ke otu mmo emi enyenede mfon ye edidion Abasi ke uwem nnyin
oto ke edinam item Abasi. Jesus okodoho mbet esie ete, “Edieke mbufo efiokde mme fikpo emi, ofofon ono mbufo
ke mbufo enamde mmo” (John 13:17).

MME MBUME
Ewe usoro ekesida itie ke ini ukpefie wheat?
Ewe usoro ekesida itie ke ini ema ekekure idok?
Nso idi enyin efen emi ekemede ndikot usoro mme ataya?
Nso idi ntak emi ini emi ekedide ini idaresit?
Ewe ini ke mme owo eketono ntak ekama ndak eyop ke ini mmo etorode Qbofi?
Nso idi ntak emi mmo ekedunide ke ataya, mme ke mme ufok-ofon?
Nso uto akwa ntaii-nduk efen edida itie ke ini iso?

